
   Тарай тутри

   Илле Тукташ | Сăвă

   Тарай тутрин тĕрри çыруллă теç,

Пĕр çыруне халех вуласчĕ ман

Вăл çырăва халех вуламасан,

Пурçăн çырун тĕрри хуралмĕ-ши?



Вуник сар хĕр пĕрле халь ăмăртаç,

Ăмăртура мала тухасчĕ ман.

Амăртура мала тухаймасан,

Колхоз пикин ыр ячĕ каймĕ-ши?



Колхоз çаранĕнче, ай, виç паккус,

Пĕрне хамах та çулнăн туйăнать.

Хам çулнă паккуссене хам пухмасан,

Ĕç кунĕсем сая, ай, каймĕç-ши?



Çакăн чухлĕ маттур йĕкĕт çинче

Чи маттурри мана кăмăл тăвать.

Чипер качча хĕрӳн эп савмасан,

Колхоз пикин ячĕ, ай, каймĕ-ши?

  